
MINTAQADA MOLIYAVIY XIZMATLAR KOʻRSATISHNING 

RIVOJLANISH XUSUSIYATLARI VA TAMOYILLARI 

Joʻrayev Shermat Isroilovich 

Buxoro Davlat universiteti tadqiqotchisi.  

Annotatsiya 

Ushbu maqola mintaqada moliyaviy xizmatlar koʻrsatishning rivojlanish 

xususiyatlari va tamoyillariga bagʻishlangan boʻlib, moliyaviy xizmatlar 

koʻrsatishning tashkiliy (shaffoflik, qulaylik, xavfsizlik taʼminlash asosida 

maʼlumotlarni himoya qilish, mijozga yoʻnaltirilganlik, qonuniylik), iqtisodiy 

(ishonchlilik, adolatlilik, moliyaviy savodxonlik, iqtisodiy samaradorlik, riskni tartibga 

solish) tamoyillarining guruhlanishi koʻrib chiqilgan.  

Kalit soʻzlar: Moliyaviy xizmat, moliya bozori, tashkiliy- iqtisodiy, bank, 

sugʻurta, pul-kredit, fiskal, tashqi savdo siyosati. 

Аннотация 

Данная статья посвящена особенностям и принципам развития оказания 

финансовых услуг в регионе, рассмотрена классификация организационных 

(прозрачность, удобство, обеспечение безопасности на основе защиты данных, 

клиентоориентированность, законность) и экономических (надежность, 

справедливость, финансовая грамотность, экономическая эффективность, 

регулирование рисков) принципов оказания финансовых услуг. 

Ключевые слова: Финансовая услуга, финансовый рынок, 

организационно-экономический, банк, страхование, денежно-кредитная, 

фискальная, внешнеторговая политика. 

Abstract 

This article examines the peculiarities and principles of financial services 

development in the region, presenting a classification of organizational principles 

(transparency, convenience, security through data protection, client-orientation, 

legality) and economic principles (reliability, fairness, financial literacy, economic 

efficiency, risk regulation) of financial services provision. 

Keywords: Financial service, financial market, organizational-economic, 

banking, insurance, monetary policy, fiscal policy, foreign trade policy. 

KIRISH 

Bugungi kunda moliyaviy xizmatlar koʻrsatish tizimida raqobat muhitining 

kuchayishi va raqamli texnologiyalarning jadal rivojlanishi sharoitida bank 

muassasalari uchun moliyaviy xizmatlar samaradorligi va sifatini oshirish muhim 

vazifaga aylanmoqda. Mintaqalarda faoliyat koʻrsatayotgan bank muassasalari 

oʻrtasidagi raqobat, xarajatlarni kamaytiruvchi yangi texnologik yechimlarning joriy 

etilishi hamda mijozlar talablarining oʻzgarishi banklarni oʻz xizmatlar tarkibini va 

koʻrsatkichlarini qayta koʻrib chiqishga undamoqda. Moliyaviy xizmatlar sifatini 

baholash va ularni oshirishga qaratilgan kompleks chora-tadbirlar banklarning 

barqaror oʻsishini taʼminlash, bozordagi ulushini kengaytirish va mijozlarni saqlab 

qolishning asosiy shartlaridan biri hisoblanadi. Jahon bankining hisobotlarida  

“pandemiya davrida raqamli bank xizmatlaridan ilk foydalanuvchilar sonining 40 foizi 

onlayn-banking xizmatidan foydalangan boʻlib, Sharqiy Osiyo va Tinch okeani 

mintaqasida — 54 foiz, Lotin Amerikasi va Karib havzasi mintaqasida — 15 foiz, 

Yevropa va Markaziy Osiyo mintaqasida — 10 foizni tashkil etgan”1. Jahonda 

moliyaviy xizmatlarini rivojlantirishda, ayniqsa, banklari tomonidan xizmatlar 

koʻrsatishda nomuvofiqlarni bartaraf etish, bank xizmatlarini rivojlantirishda hududlar 

imkoniyatidan maqsadli foydalangan holda aholi va  tadbirkorlik subyektlariga sifatli 

xizmat koʻrsatishni tashkil qilishga eʼtibor qaratilmoqda.  

Mintaqada bank sohasidagi integratsiya sharoitida tartibga solish meʼyorlari 

doirasida moliyaviy xizmatlar turlarini koʻpaytirish, ularning iqtisodiy samaradorligini 

oshirish, mijozlarga yoʻnaltirilgan yondashuvlarni joriy etish hamda faol xizmat 

koʻrsatish modellarini qoʻllash bank muassasalarining moliyaviy barqarorligi, 

daromadliligi va investitsion jozibadorligini oshirishning muhim yoʻnalishlari sifatida 

belgilanmoqda. Ayniqsa, jahonda moliyaviy institutlar faoliyati va koʻrsatiladigan 

xizmatlar samaradorligini oshirish borasida amalga oshirilayotgan ilmiy izlanishlar 

tarkibida yuridik va jismoniy shaxslarga koʻrsatiladigan bank xizmatlarini 

rivojlantirish yoʻnalishidagi tadqiqotlar ustuvor ahamiyat kasb etmoqda.  

Yangi Oʻzbekistonni barpo etishda moliya institutlarini sifat jihatdan 

rivojlantirish va xizmat koʻrsatish madaniyatini yanada oshirish, zamonaviy talablarga 

koʻra moliyaviy xizmatlari sifati va samaradorligini taʼminlash kabi yoʻnalishlarda 

keng qamrovli tadbirlar amalga oshirilmoqda. Xususan, «Oʻzbekiston–2030» 

strategiyasida “pul-kredit, fiskal va tashqi savdo siyosatlarini oʻzaro muvofiqlashtirish 

hamda tovar va xizmatlar bozorida raqobat muhitini yaxshilashga qaratilgan tarkibiy 

islohotlarni davom ettirish”2 kabi ustuvor vazifalar belgilangan. Ushbu vazifalarni hal 

etishda moliyaviy xizmatlar koʻrsatishni zamonaviy talablarga koʻra tashkil etish, bank 

xizmatlarida kreditlash mexanizmidan samarali foydalanish imkoniyatlarini 

kengaytirish, bank xizmatlari prognoz koʻrsatkichlarini asoslash kabi yoʻnalishdagi 

tadqiqotlarni yanada kengaytirish muhim ahamiyat kasb etadi. 

ADABIYOTLAR SHARHI 

Yevropa Markaziy bankining yetakchi mutaxasisi Olivier de Bandt Fransiya 

Markaziy banki (Banque de France)da  tadqiqotlar oʻtkazish direktori vazifasini 

bajaradi va moliyaviy barqarorlik masalalari boʻyicha ekspert sifatida tanilgan. U 

 
1 World bank Report. https://www.worldbank.org/en/news/press-release/2022/06/29/covid-19-drives-global-surge-in-

use-of-digital-payments. 
2 О‘zbеkistоn Rеsрublikаsi Рrеzidеnti Sh.M.Mirziуоеvning 2023-уil 11-sеntуаbr РF-158-sоnli “О‘zbеkistоn – 2030” 

strаtеgiуаsi tо‘g‘risidаgi Fаrmоni. https://lex.uz/ru/docs/-6600413 

moliyaviy xizmatlar sohasida, ayniqsa, moliyaviy barqarorlikni taʼminlash 

strategiyalari, banklarda risklarini boshqarish, moliyaviy inqirozlarni oldini olish 

mexanizmlari, bank va sugʻurta kompaniyalari faoliyatini tartibga solish masalalarini 

oʻrganishga katta hissa qoʻshgan [1]. 

Moliyaviy xizmatlar sohasidagi yetakchi olim Thorsten Beck moliyaviy bozorlar 

va moliyaviy institutlarning iqtisodiy oʻsishga taʼsiri boʻyicha koʻplab tadqiqotlar olib 

borgan. Uning asosiy tadqiqot yoʻnalishlari moliyaviy rivojlanish va iqtisodiy oʻsish 

oʻrtasidagi bogʻliqlik, moliyaviy xizmatlardan foydalanish imkoniyatlarini 

kengaytirish, bank tizimlarining samaradorligi oʻrganish, rivojlanayotgan bozorlarda 

moliyaviy xizmatlar, mintaqaviy moliyaviy xizmatlar va ularning iqtisodiyotga taʼsiri 

boʻyicha muhim tadqiqotlar olib borgan. Uning tadqiqotlari, ayniqsa, rivojlanayotgan 

mamlakatlarda moliyaviy xizmatlardan foydalanish imkoniyatlarini kengaytirish 

qaratilgan [2]. 

Yana bir olimlar jamoasi Franklin Allen va Douglas Gale moliyaviy bozorlar 

hamda xizmatlar sohasidagi eng nufuzli tadqiqotchilar hisoblanadi. Ular moliyaviy 

innovatsiyalar, moliyaviy barqarorlik va moliyaviy inqirozlar mexanizmlarini 

oʻrganishga katta hissa qoʻshganlar. Bu borada moliyaviy inqirozlar nazariyasi, 

moliyaviy bozorlar tuzilishi, korporativ boshqaruv, institutsional investorlar roli 

tadqiqotlari moliyaviy xizmatlar sohasidagi risklarni baholash va boshqarish uchun 

muhim ahamiyatga ega boʻlib, ularning tadqiqot natijalari koʻplab davlatlarning 

moliyaviy siyosatini shakllantirishga taʼsir koʻrsatgan [3]. 

Rossiya Moliya vazirligining “Ilmiy-tadqiqot moliya instituti” qoshidagi Byudjet 

tahlili va prognozlashtirish markazi rahbari Yevsey Gurvich davlat moliyasi va byudjet 

siyosati, moliyaviy barqarorlik, moliyaviy xizmatlar sohasini tartibga solish, pensiya 

tizimi islohoti asosida MDH mamlakatlarida moliyaviy xizmatlar sohasini 

takomillashtirish boʻyicha koʻplab tavsiyalar ishlab chiqqan hamda moliyaviy 

barqarorlikni taʼminlash boʻyicha tadqiqotlar olib borgan [4]. 

Aleksey Kudrin esa mamlakatlar moliya tizimini rivojlantirish va 

takomillashtirish boʻyicha koʻplab tadqiqotlar olib borgan. Uning ishlarida moliyaviy 

xizmatlar sohasini isloh qilish va moliyaviy savodxonlikni oshirish masalalari keng 

yoritilgan [5]. 

Abel Aganbegyan esa mamlakatlarda moliyaviy xizmatlar sohasini rivojlantirish 

boʻyicha muhim tadqiqotlar olib borgan. Uning ishlarida moliyaviy xizmatlar va 

iqtisodiy oʻsish oʻrtasidagi bogʻliqlik chuqur oʻrganilgan [6]. 

Mazkur sohani oʻzbekistonlik olimlardan Sh.Z.Abdullayeva, А.А.Оmоnоv, 

F.I.Mirzауеv, О.F.Аliqоriуеv, G.А.Bеkmurаdоvа, О.А.Оrtiqоv, О.B.Sаttаrоv, 

A.K.Qodirov, Sh.Yаkubоvа vа bоshqаlаrning ilmiу ishlаridа tаdqiq еtilgаn. Shu bilan 

birga Z.T.Mamadiyarov ishida bank tizimida masofaviy bank xizmatlarining 

rivojlanishi odamlar hayotidagi oʻzgarishlar, yangi axborot texnologiyalarning joriy 

etilishi va bank operatsiyalarning avtomatlashtirilgani bilan bogʻliqligi asoslab 

berilgan. X.A.Xudayarova tadqiqotida esa tijorat banklarining masofaviy xizmatlarini 

yanada rivojlantirishda bank chakana xizmatlari bozorini takomillashtirish taklif 

etilgan. 

METODOLOGIYA  

Maqolada ilmiy abstraksiya, induksiya va deduksiya, tahlil va sintez, sohaga oid 

mavjud adabiyotlarni tahlil qilish, Prezidentimizning farmon va qarorlari, qonun 

hamda tadqiqot mavzusiga oid xorijiy va mahalliy adabiyotlardan foydalanilgan. 

TAHLIL VA NATIJALAR 

Mintaqada iqtisodiy oʻsishni ragʻbatlantirishda xizmat koʻrsatish sohasini 

rivojlantirish muhim oʻringa ega. Bu nafaqat yalpi hududiy mahsulotni ragʻbatlantiradi 

va yangi ish oʻrinlarining yaratilishiga olib keladi. Xizmat koʻrsatish sohasining 

kengayishi turli mutaxassislarni talab qiladi, bu esa ishsizlikni kamaytirish va ish bilan 

bandlik darajasini oshirishga yordam beradi. Xizmat koʻrsatish sohasida xizmatlarning 

diversifikatsiyalashishi anʼanaviy xizmat koʻrsatish bilan birga, zamonaviy (raqamli 

texnologiyalarga asoslangan) xizmatlar koʻrsatishni kengayishi orqali zamonaviy ish 

oʻrinlarini paydo qiladi. 

Xizmat koʻrsatish sohasining rivojlanishi mintaqani sarmoyadorlar uchun yanada 

jozibador boʻlgan talabini qondirish orqali turmush sifatini yaxshilashga sharoit 

yaratadi. Xizmat koʻrsatish sohasining rivojlanishi sifatli xizmatlar koʻrsatish, 

sayyohlar va investorlarni jalb etish orqali hududda investitsiyalarni jalb etish va 

mintaqaning raqobatbardoshligini oshirishda muhim ahamiyatga ega. Biroq, istiqbolda 

bunday natijalarga erishish uchun maʻlum bir hududning xususiyatlari va ehtiyojlariga 

muvofiq xizmat koʻrsatish sohasini rivojlantirish uchun samarali boshqaruv va 

strategik rejalashtirish zarur. 

Oʻtgan yigirmanchi asrda xizmat koʻrsatish sohasini tasniflash yoʻli bilan 

aniqlash tendensiyasi mavjud edi. Hozirgi vaqtda xizmat koʻrsatish sohasini alohida 

turlarga ajratish uchun bir nechta xalqaro va milliy tasniflar faol qoʻllanilib kelmoqda. 

Bularga Jahon savdo tashkiloti (JST) tasniflagichi, barcha turdagi iqtisodiy faoliyat 

boʻyicha tarmoqning xalqaro standart tasniflagichi, iqtisodiy faoliyat turlarining milliy 

tasniflagichi, aholiga xizmat koʻrsatish turlarining milliy tasniflagichi kabilar tegishli. 

Tadqiqotlar shuni koʻrsatmoqdaki, xizmat koʻrsatish sohasining chegaralarini 

aniqlash ancha murakkab jarayon. JST tasniflagichiga koʻra, xizmat koʻrsatish sohasi 

quyidagi tarmoqlarni oʻz ichiga oladi: 

• Biznes xizmatlari (shu jumladan professional xizmatlar). 

• Aloqa va axborotlashtirish xizmatlari (shu jumladan pochta, 

telekommunikatsiya va audiovizual xizmatlar). 

• Qurilish va tegishli muhandislik xizmatlari. 

• Tarqatish xizmatlari (shu jumladan ulgurji va chakana savdo xizmatlari). 

• Taʻlim xizmatlari. 

• Atrof-muhitni muhofaza qilish bilan bogʻliq xizmatlar. 

• Moliyaviy xizmatlar (sugʻurta, bank xizmatlari va qimmatli qogʻozlar bozori 

xizmatlari). 

• Sogʻliqni saqlash va ijtimoiy xizmatlar. 

• Turizm va sayohatga oid xizmatlar. 

• Dam olish, madaniy va sport tadbirlarini tashkil etish xizmatlari (audiovizual 

xizmatlardan tashqari). 

• Transport xizmatlari. 

• Roʻyxatga kiritilmagan boshqa xizmatlar (masalan, maishiy xizmatlar)”1. 

 
1-rasm. Moliyaviy xizmatlar koʻrsatish tamoyillarining tashkiliy-iqtisodiy 

guruhlanishi2 

Tadqiqotlar koʻrsatishicha, moliyaviy xizmatlar koʻrsatish jarayoni bir qator 

fundamental tamoyillarga asoslanadi. Ushbu tamoyillar moliyaviy institutlarning 
 

1 http://www.ved.gov.ru/mdb/information/attendance/trade_and_wto/   
2 Muallif ishlanmasi. 

TASHKILIY TAMOYILLAR IQTISODIY TAMOYILLAR 

1. Shaffoflik tamoyili: 

• Moliyaviy xizmatlar shartlari, narxlari va xarajatlari 

toʻgʻrisida toʻliq va aniq maʼlumot taqdim etish; 

• Yashirin toʻlovlar va qoʻshimcha shartlarning 

boʻlmasligi; 

• Shartnoma tuzish jarayonida barcha muhim jihatlarni 

yaqqol koʻrsatish; 

• Mijozlarni xizmatdan foydalanishdan oldin barcha 

risklardan xabardor qilish. 

2. Qulaylik tamoyili: 

• Moliyaviy xizmatlardan foydalanish imkoniyatini 

keng aholi qatlamlariga taqdim etish; 

• Turli demografik guruhlar (yoshlar, keksalar, kam 

taʼminlanganlar) uchun qulaylik yaratish; 

• Xizmatlarni 24/7 rejimida taqdim etish; 

• Geografik joylashuvdan qatʼi nazar xizmatlardan 

foydalanish imkoniyatini taʼminlash. 

3. Xavfsizlik taʼminlash asosida maʼlumotlarni himoya 

qilish tamoyili: 

• Shaxsiy va moliyaviy maʼlumotlarni himoyalash 

• Kiber xavfsizlik boʻyicha zamonaviy choralarni 

qoʻllash; 

• Firibgarliklarni oldini olish tizimlarini joriy etish. 

4. Mijozga yoʻnaltirilganlik tamoyili: 

• Mijoz ehtiyojlarini oʻrganish va tushunish; 

• Mijoz murojaatlariga tezkor javob qaytarish 

tizimlarini yaratish; 

• Mijozlar fikrlarini muntazam oʻrganish va tahlil 

qilish. 

5. Qonuniylik tamoyili: 

• Milliy va xalqaro qonunlarga rioya qilish; 

• Moliyaviy nazorat organlari talablarini bajarish; 

• Moliyaviy operatsiyalarni toʻgʻri hisobga olish va 

hisobot berish. 

 

1. Ishonchlilik tamoyili: 

• Moliyaviy barqarorligini taʼminlash; 

• Mijozlarning mablagʻlari va 

maʼlumotlarini himoya qilish; 

• Oʻz majburiyatlarini vaqtida va toʻliq 

bajarish. 

2. Adolatlilik tamoyili: 

• Narxlarni beligilashda adolatli 

yondashuvlarni qoʻllash; 

• Diskriminatsiyaga yoʻl qoʻymaslik; 

• Nizolarni adolatli va tezkor hal qilish 

mexanizmlarini yaratish. 

3. Moliyaviy savodxonlik tamoyili: 

• Mijozlarga moliyaviy savodxonlikni 

oshirish boʻyicha maʼlumotlar berib 

borish; 

• Mijozlarning ehtiyojlariga mos 

xizmatlarni tanlashda yordam berish; 

• Moliyaviy qarorlarni qabul qilishda 

professional maslahatlar taqdim etish. 

4. Iqtisodiy samaradorlik tamoyili: 

• Xizmat koʻrsatish xarajatlarini 

optimallashtirish; 

• Xizmatlar rentabelligini taʼminlash; 

• Resurslardan samarali foydalanish; 

• Daromadlilik va investitsiya 

qaytimini oshirish. 

5. Riskni tartibga solish tamoyili: 

• Operatsion, kredit va likvidlik 

risklarini baholash orqali boshqarish; 

• Riskni diversifikatsiyalash qilish; 

• Risk va daromad oʻrtasidagi optimal 

nisbatni taʼminlash. 

 

http://www.ved.gov.ru/mdb/information/attendance/trade_and_wto/

mijozlar bilan oʻzaro munosabatlarini, xizmatlar sifatini va moliyaviy bozor 

barqarorligini taʼminlash uchun zarur (1-rasm).  

Yuqoridagi rasmdan koʻrinib turibdiki, moliyaviy xizmatlar koʻrsatish 

tamoyillarining tashkiliy va iqtisodiy guruhlarga ajratilishi zamonaviy moliya-bank 

tizimining tuzilmaviy-funksional xususiyatlarini kompleks tarzda tushunish imkonini 

beradi. Tashkiliy tamoyillar mijozlar bilan munosabatlarni samarali tashkil etish, 

xizmatlar jarayonlarini optimallashtirilgan koʻrinishda yoʻlga qoʻyish va maʼlumotlar 

hamda operatsiyalarning xavfsizligini taʼminlashga qaratilgan boʻlib, ular moliyaviy 

institutning ichki jarayonlari samaradorligini oshirishning asosiy vektorlarini 

belgilaydi. 

Iqtisodiy tamoyillar esa moliyaviy xizmatlar koʻrsatishning moliyaviy-iqtisodiy 

jihatlariga qaratilgan boʻlib, ular moliyaviy barqarorlik, samaradorlik, rentabellik, 

riskni tartibga solish va ijtimoiy-iqtisodiy masʼuliyat kabi muhim faoliyat 

yoʻnalishlarini qamrab oladi. Bu tamoyillar moliyaviy institutning nafaqat tijorat 

maqsadlariga erishishini, balki barqaror iqtisodiy rivojlanish va jamiyat manfaatlariga 

xizmat qilishini ham taʼminlaydi. 

XULOSA VA TAKLIFLAR 

Tashkiliy va iqtisodiy tamoyillarning oʻzaro bogʻliqligi va ularning yaxlit tizim 

sifatida amal qilishi moliyaviy institutlarga raqobatbardosh xizmatlar koʻrsatish, 

mijozlar ishonchini qozonish va moliyaviy samaradorlikka erishish imkonini beradi. 

Ushbu tamoyillarning muvozanatli tatbiq etilishi, bir tomondan, yuqori sifatli xizmatlar 

koʻrsatishni taʼminlasa, ikkinchi tomondan, moliyaviy institutlarning barqaror oʻsishi 

va rivojlanishini kafolatlaydi. 

Moliyaviy xizmatlar zamonaviy iqtisodiyotning ajralmas tarkibiy qismi 

hisoblanadi hamda ular milliy iqtisodiy tizimning barqaror ishlashini taʼminlovchi 

muhim omillardan biridir. Moliyaviy xizmatlar iqtisodiy subyektlarning pul 

mablagʻlari bilan bogʻliq operatsiyalarni bajarish, moliyaviy vositalardan foydalanish, 

investitsion resurslarni taqsimlash va moliyaviy xavflarni boshqarish kabi 

funksiyalarni amalga oshirishni nazarda tutadi. Ushbu xizmatlar bevosita toʻlov 

tizimlari, kreditlash, sugʻurta, investitsiya faoliyati, lizing va pensiya taʼminoti kabi 

yoʻnalishlarni oʻz ichiga oladi. 

Moliyaviy xizmatlarni ularning koʻrsatish shakllari va subyektlariga qarab 

turlicha tasniflash mumkin. Xususan, xizmatlar bank, sugʻurta, investitsiya va boshqa 

maxsus moliyaviy institutlar tomonidan koʻrsatiladi. Anʼanaviy moliyaviy xizmatlar 

odatda tijorat banklari yoki sugʻurta kompaniyalari tomonidan taqdim etilsa, raqamli 

texnologiyalarning rivojlanishi natijasida fintech kompaniyalari orqali 

koʻrsatilayotgan xizmatlar ham keng ommalashmoqda. Raqamli moliyaviy xizmatlar, 

xususan, mobil ilovalar, onlayn toʻlov tizimlari va kriptovalyutalar orqali amalga 

oshirilayotgan operatsiyalar, bozordagi raqobat muhitini kuchaytirmoqda. 

Umuman olganda, moliyaviy xizmatlar iqtisodiyotda moliyaviy oqimlarning 

samarali boshqaruvi, resurslarning qayta taqsimlanishi va investitsion faoliyatni 

ragʻbatlantirish orqali iqtisodiy oʻsishga bevosita taʼsir koʻrsatadi. Ushbu xizmatlar 

aholining moliyaviy inklyuziyasini kengaytirish, xatarlarni diversifikatsiya qilish va 

toʻlov tizimlarining barqaror ishlashini taʼminlashda muhim rol oʻynaydi. Shu bois, 

moliyaviy xizmatlar sohasini tizimli rivojlantirish va uni zamonaviy texnologiyalar 

bilan integratsiya qilish dolzarb hisoblanadi. 

